ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և խնդիրները

Հիմք ընդունելով «Կոնդ թաղամասի զարգացման ներդրումային ծրագրի ակտիվացում» միջոցառման իրականացման ծրագիրը, հայտարարվել է բաց միջազգային երկփուլ հայեցակարգային քաղաքաշինական-ճարտարապետական​​մրցույթ, Երևանի Կոնդ թաղամասի պատմաքաղաքա​շի​նական միջավայրի զարգացման, վերակենդանացման, զբոսաշրջային ենթակառուցվածք​ների զարգացման նպատակով։ Միաժամանակ մրցույթի համար սահմանվել է համապատասխան ֆինանսավորում՝ ընդհանուր 54 000.0 հազար դրամ արժեքով, որից մրցույթի մրցանակային ֆոնդը՝ 45 000.0 հազար դրամ:

Ամփոփելով երկփուլ մրցույթի արդյունքները՝ առաջին տեղ զբաղեցնող աշխատանք չի գնահատվել, երկրորդ տեղ զբաղեցրել են երկու աշխատանք, մեկ աշխատանք զբաղեցրել է երրորդ տեղ։ Հաշվի առնելով վերոգրյալը՝ միջոցառման արդյունքների հիման վրա մրցանակային ֆոնդի բաշխման համար պահանջվող ֆինանսական միջոցների խոշորացված հաշվարկը կազմել է շուրջ 9 000.0 հազար դրամ (երկրորդ տեղի համար նախատեսված 7 000.0 հազար դրամը՝ երկու մասնակիցների միջև հավասարաչափ բաժանված), 2 000.0 հազար դրամը՝ երրորդ տեղի համար: Հաշվի առնելով վերոգրյալը՝ խնդրի լուծման նպատակով առաջարկվում է  իրականացնել վերաբաշխում/նվազեցում «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի «21001. Քաղաքաշինության բնագավառում պետական ծրագրերի իրականացման ապահովում» միջոցառումից («ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման աշխատանքներ» օբյեկտի գծով)՝ 9,000.0  հազար ՀՀ դրամ գումարի չափով, որի արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության չի առաջանա:

2. Տվյալ բնագավառում իրականացվող քաղաքականություն
Ի կատարումն ՀՀ կառավարության 2021 թվականի փոտրվարի 4-ի «Տնտեսական արձագանքման ծրագիրը և գործողությունների պլանը հաստատելու մասին» N 142-Լ որոշման N 2 հավելվածի 3-րդ կետի:

3. Նախագծի մշակման գործընթացում ներգրավված ինստիտուտները և անձինք

ՀՀ քաղաքաշինության կոմիտեի աշխատակիցները:

4. Ակնկալվող արդյունքը

Նպաստել պատմականորեն ձևավորված և ազգագրական-հնագիտական արժեք ունեցող համայնքի քաղաքաշինական կայուն զարգացման սկզբունքների ինտեգրմանը, տեղաբնակ ռեզիդենտների արտագաղթի կանխմանը, տեղական անշարժ գույքի արժեքի բարձրացմանը մինիմալ ներդրումներով և միջամտություններով, լոկալ տնտեսության և զբոսաշրջության ակտիվացմանը,  ճարտարապետության, ենթակառուցվածքների և սպասարկման որակի բարձրացմանը և աշխատատեղերի ստեղծմանը՝ որպես գերակայություն դիտարկելով Կոնդի բնակչության շահերը։

5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է: 
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.

Նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ չեն առաջանում:  

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Որոշման նախագիծը բխում է ՀՀ կառավարության 2021թ. օգոստոսի 18-ի N 1902-Լ որոշմամբ հաստատված ՀՀ կառավարության 2021-2026 ծրագրի 1-ին բաժնի 1.9.2-րդ կետի դրույթներից:          
